
ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓇᖏᑦ 
ᐊᑐᐊᒐᖅ ᐅᖃᓕᒫᒐᕋᓛᖅ ᓂᕈᐊᖅᑕᐅᒐᓱᐊᖅᑐᓄᑦ 

 
 
ᓇᓗᓇᐃᖅᓯᔾᔪᑎ 
 
ᐱᔾᔪᑎᖓ ᑖᔅᓱᒪ ᓴᖅᑭᑕᐅᓂᖓᑕ ᐅᖃᓕᒫᒐᕋᓛᑉ 

ᐱᔾᔪᑎᒋᔭᖓ ᑖᔅᓱᒪ ᐅᖃᓕᒫᒐᕋᓛᑉ ᓴᖅᑭᑕᐅᓂᖓᑕ ᓇᓗᓇᐃᖅᓯᔾᔪᑕᐅᔪᒫᕐᓂᐊᖅᑐᓂ ᓂᕈᐊᕋᔅᓴᐅᔪᓄᑦ ᓂᕈᐊᕐᓇᐃᑦ 
ᒥᔅᓵᓄᑦ ᐊᒻᒪᓗ ᐱᓕᕆᐊᔅᓴᖏᑕ ᒥᔅᓵᓄᑦ ᓂᕈᐊᖅᑕᐅᒐᓱᐊᖅᑐᑦ ᐊᐅᓚᑦᑎᔨᐅᓂᕐᒧᑦ ᓄᓇᕗᑦ ᑐᓐᖓᕕᒃᑯᓐᓄᑦ. 

ᓂᕈᐊᕋᔅᓴᓕᐊᓕᒫᑦ, ᐊᓪᓚᑦᑎᖏᑦ ᐊᒻᒪᓗ ᐃᑲᔪᖅᓱᖅᑎᖏᑦ ᒪᓕᒋᐊᖃᖅᐳᑦ ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ 
ᐊᑐᐊᒐᖏᓐᓂᑦ.  ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ ᐊᑐᐊᒐᖏᑦ ᐃᓗᓕᖃᖅᐳᑦ ᓄᓇᕗᑦ ᑐᓐᖓᑯᒃᑯᑦ ᓂᕈᐊᕐᓂᕐᒧᑦ 
ᐊᑐᐊᒐᖏᓐᓂᑦ ᐊᒻᒪᓗ ᐊᑐᖅᑕᐅᕙᑦᑐᓂᒃ, ᓄᓇᕗᑦ ᑐᓐᖓᕕᒃᑯᑦ ᓂᕈᕐᓂᕐᒧᑦ ᑐᓂᕐᕈᑎᓂᑦ, ᐊᑭᓕᕋᔅᓴᓕᐊᓂᑦ ᐊᒻᒪᓗ 
ᐅᓂᒃᑳᓕᐅᕐᓂᕐᒧᑦ ᐊᑐᐊᒐᕐᓂᑦ, ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ ᐱᓂᕐᓗᑦᑐᖃᖅᑎᓪᓗᒍ ᐊᑐᐊᒐᐃᑦ ᓂᕈᐊᕋᔅᓴᓄᑦ, 
ᓄᓇᕗᑦ ᑐᓐᖓᕕᒃᑯᑦ ᓂᕈᕐᓂᕐᒧᑦ ᐱᓂᕐᓗᑦᑐᖃᖅᑎᓪᓗᒍ ᐃᖅᑲᓇᐃᔭᖅᑎᓄᑦ ᐊᑐᐊᒐᖏᑦ, ᐊᒻᒪᓗ ᓄᓇᕗᑦ  
ᑐᓐᖓᕕᒃᑯᑦ ᐅᑎᖅᑎᑦᑎᓂᕐᒧᑦ ᐃᖅᑲᓇᐃᔭᕐᕕᒻᒥ ᐱᖁᑎᐅᔪᓄᑦ ᒪᓕᒐᖅ. 

ᑖᓐᓇ ᐅᖃᓕᒫᒐᕋᓛᖅ ᓇᐃᓈᖅᓯᒪᕗᖅ ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ ᐊᑐᐊᒐᖏᓐᓂᑦ. ᑭᓯᐊᓂ, ᓂᕈᐊᕋᔅᓴᐅᔪᑦ 
ᐊᒻᒪᓗ ᐊᓪᓚᑦᑎᖏᑦ ᑐᑭᓯᓯᒪᑦᑎᐊᕆᐊᖃᖅᐳᑦ ᖃᐅᔨᒪᑦᑎᐊᕐᓗᑎᒃ ᓄᓇᕗᑦ ᑐᓐᖓᕕᒃᑯᑦ ᓂᕈᐅᕐᓂᕐᒧᑦ 
ᐊᑐᐊᒐᖏᓐᑦᓂ.  ᑕᐃᒃᑯᐊ ᓂᕈᐊᕋᔅᓴᐅᔪᑦ ᐱᓇᓱᐊᑦᑎᐊᕋᓗᐊᖅᑐᑎᒃ ᖃᐅᔨᓐᓇᑎᒃ ᒪᓕᓐᖐᓐᓇᖃᑦᑕᖅᓯᒪᕗᑦ ᓄᓇᕗᑦ 
ᑐᓐᖓᑯᒃᑯᑦ ᐊᑐᐊᒐᖏᓐᓂᑦ ᓂᕈᐊᕐᓂᕐᒧᑦ ᖃᐅᔨᓴᑦᑎᐊᕐᓂᖏᒐᐃᒻᒪᑕ.  ᐊᔾᔨᒌᓐᖏᓐᓂᖅᑕᖃᖅᐸᑦ ᑖᔅᓱᒥᖓ 
ᓂᕈᐊᕐᓂᕐᒧᑦ ᐊᑐᐊᒐᕐᒥᑦ ᐊᒻᒪᓗ ᐅᖃᓕᒫᒐᕋᓛᕐᒥᑦ, ᓂᕈᐊᖅᑐᓕᕆᓂᕐᒧᑦ ᐊᑐᐊᒐᐃᑦ ᒪᓕᑦᑕᐅᖔᕆᐊᖃᕋᔭᖅᐳᑦ. 

ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ ᐊᑐᐊᒐᖏᑦ 

ᖃᓅᒐᔭᖅᐸ ᓂᕈᐊᖅᑕᐅᓇᓱᐊᖅᑐᖅ ᒪᓕᓐᓂᖏᑉᐸᑦ ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ ᐊᑐᐊᒐᖏᓐᓂᑦ?  

ᓯᕗᕐᖓᒍᑦ, ᑕᕝᕙᐅᑎᓪᓗᒍ ᐊᒻᒪᓗ ᑭᖑᕐᖓᒍᑦ ᓂᕈᐊᕐᓇᐅᑉ ᓂᕈᐊᕋᔅᓴᐅᔪᖅ ᐊᓯᐊᓂᑦ ᓂᕈᐊᕋᔅᓴᕐᒥᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑐᒥᑦ ᓂᕈᐊᕋᔅᓴᐅᔪᒧᑦ ᐱᓂᕐᓗᑦᑐᖃᖅᐸᑦ ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ ᐊᑐᐊᒐᖏᓐᒥᓂᑦ, 
ᓂᕈᐊᕋᔅᓇᖅ ᕿᒥᕐᕈᖁᔨᔪᓐᓇᖅᐳᖅ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ ᐊᐱᕆᓗᓂ ᓂᕈᐊᖅᑐᓕᕆᓂᕐᒧᑦ ᑲᒥᓴᓇᖓᓐᓂᑦ.  
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ ᐅᖃᕐᕕᐅᖅᑳᕆᐊᖃᕋᔭᖅᐳᖅ, ᑕᖅᑲᒃᑯᓄᖓ ᑐᓴᖅᑕᐅᓚᐅᓐᖏᑎᓪᓗᒍ 
ᐊᑲᕆᔭᐅᓐᖏᑦᑐᖅ ᐱᕙᓪᓕᐊᔪᓕᕆᔨᐅᔪᓄᑦ.  

ᕿᒥᕐᕈᓚᐅᖅᑎᓪᓗᒍ, ᓂᕈᐊᖅᑐᓕᕆᔩᑦ ᐊᖓᔪᖅᑳᖓ ᐃᒪᐃᒍᓐᓇᖅᐳᖅ: 

• ᓱᒋᐊᓐᖏᑦᑎᐊᒻᒪᕆᓪᓗᓂ; 
• ᐊᖏᕈᑎᓕᐅᕐᓗᓂ ᓂᕈᐊᕋᔅᓴᐅᔪᒧᑦ ᐋᖅᑮᖁᓪᓗᒋᑦ ᐱᓂᕐᓗᒍᑕᐅᔪᒥᑦ; 
• ᓂᕈᐊᕋᔅᓴᐅᔪᖅ ᓂᕈᐊᖅᑕᐅᑉᐸᑦ, ᐅᖃᐅᔾᔨᒋᐊᕈᑎᓕᐅᖅᐸᑦ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑕ 

ᑐᑭᒧᐊᖅᑎᖏᓐᓄᑦ ᓂᕈᐊᕈᑕᐅᔪᖅ ᐲᖅᑕᐅᖁᔭᒥᓂᐅᑉᐸᑦ. 

ᓂᕈᐊᕋᔅᓴᐃᑦ ᐱᓇᓱᐊᕐᓂᖃᕐᒪᑕ ᖃᓄᐃᓕᐅᕐᓂᖏᓐᓂᑦ ᓂᕈᐊᖅᑐᓕᕆᔩᑦ ᐃᖅᑲᓇᐃᔭᖅᑏᑦ, ᐱᒻᒪᕆᐅᕗᖅ 
ᓂᕈᐊᕋᔅᓴᐅᔪᑦ ᐊᒻᒪᓗ ᐊᓪᓚᑦᑎᖏᑦ ᖃᐅᔨᒪᑦᑎᐊᕋᓱᐊᕆᐊᖃᖅᑐᑎᒃ ᐱᓕᕆᐊᖃᓕᖅᑎᓪᓗᒋᑦ ᐊᒻᒪᓗ 
ᐱᔪᓐᓇᐅᑎᖏᓐᓂᑦ ᓂᕈᐊᕋᔅᓴᓕᕆᔪᑦ ᖃᐅᔨᒪᑦᑎᐊᕐᓗᑎᒃ.  

ᒪᑐᐃᓚᐅᖅᑎᓐᓇᒋᑦ ᓂᕈᐊᕋᔅᓴᓕᐅᕈᑏᑦ 

ᓂᕈᐊᕋᔅᓴᐅᔪᓐᓇᖅᐳᖔ?  

ᓂᕈᐊᕋᔅᓴᐅᔪᓐᓇᖅᑐᑦ ᐃᒪᐃᒋᐊᖃᖅᐳᑦ: 

• ᑲᓇᑕᒥᐅᑕᐅᓗᓂ; 
• 16-ᓂᑦ ᐅᖓᑖᓄᓪᓘᓐᓃᑦ ᐅᑭᐅᖃᕐᓗᓂ ᓂᕈᐊᕐᓇᐅᑉ ᐅᓪᓗᖓᓄᑦ; ᐊᒻᒪᓗ 
• ᐊᑎᓕᐅᖃᑕᐅᓯᒪᓗᓂ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ ᐅᕝᕙᓘᓐᓃᑦ ᐊᔪᓐᖏᑎᑕᐅᔪᓐᓇᖅᐸᑦ 

ᐊᑎᓕᐅᖅᑕᐅᖃᑕᐅᔪᓐᓇᕐᓗᓂ. 

ᑕᐃᒃᑯᐊ ᐊᔪᖅᑎᑕᐅᔪᑦ ᓂᕈᐊᕋᔅᓴᐅᓂᕐᒧᑦ ᐅᑯᐊᖑᕗᑦ: 
 

• ᑭᓇᑐᐃᓐᓇᖅ ᐱᓂᕐᓗᑦᑐᒥᓂᖅ ᐃᖅᑲᖅᑐᕋᔅᓴᐅᓐᓂᖅᐸᑦ ᐅᕝᕙᓘᓐᓃᑦ ᑎᒍᔭᐅᓯᒪᓐᓂᖅᐸᑦ ᐱᖓᓱᓂᑦ 
ᐊᕐᕌᒍᓂᑦ, ᑎᑭᓪᓗᒍ ᐅᓪᓗᖓᓄᑦ ᓂᕈᐊᕐᓇᐅᑉ; 

• ᑭᓇᑐᐃᓐᓇᖅ ᐊᑭᓕᔅᓴᖃᖅᑐᖅ ᓄᓇᕗᑦ ᑐᓐᖓᕕᒃᑯᓐᓄᑦ ᐅᕝᕙᓘᓐᓃᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ $500.00-ᓂᒃ ᐅᖓᑖᓅᓪᓘᓐᓃᑦ ᐱᖓᓱᑦ ᑕᖅᑮᑦ ᐅᖓᑖᓄᑦ, ᐅᓪᓗᖓ 
ᓂᕈᐊᕋᔅᓴᓕᐅᕐᓂᐅᑉ ᐱᒋᐊᖅᑐᒍ; 

• ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ; 
• ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑕ ᐃᑲᒧᖅᑎᖓ; 
• ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᓂᕈᐊᖅᑐᓕᕆᔩᑦ ᑲᒪᔨᖏᑦ; 
• ᓂᕈᐊᖅᑐᓕᕆᔩᑦ ᑲᒪᔨᖏᑕ ᑐᖓᓕᖏᑦ,  
• ᓂᕈᐊᖅᑎᑦᑎᔩᑦ; 
• ᓄᓇᕗᑦ ᑐᓐᖓᑯᒃᑯᑦ ᑐᑭᒧᐊᖅᑎᖏᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᓄᖅᑲᖓᑲᐃᓐᓇᓐᖏᑦᑐᑦ 

ᐃᖅᑲᓇᐃᔮᒥᓂᑦ; 
• ᑭᓇᑐᐃᓐᓇᖅ, ᐃᓅᒐᓗᐊᖅᐸᑦ (ᖃᓪᓗᓈᖑᓐᖏᑦᑐᖅ), ᐊᑎᓕᐅᖅᑕᐅᖃᑕᐅᓯᒪᓐᖏᑦᑐᖅ ᓄᓇᕗᑖᕐᓂᕐᒧᑦ 

ᐊᖏᕈᒻᒥᑦ ᐅᕝᕙᓘᓐᓃᑦ ᒪᓕᒍᓐᓇᓐᖏᑦᑐᑦ ᐊᑎᓕᐅᖅᑕᐅᖃᑕᐅᓂᕐᒧᑦ ᐊᑐᖅᑕᐅᔪᓂᑦ. 
 

ᓂᕈᐊᕐᓂᖅᐸᑕ ᓂᕈᐊᖅᑕᕐᓗ ᖃᐅᔨᔭᐅᓐᓂᖅᐸᑦ ᓂᕈᐊᕋᔅᓴᐅᒋᐊᖃᕐᓂᖏᓐᓂᖓᓂ ᐲᖅᑕᐅᒐᔭᖅᐳᖅ. 
 
ᐃᖅᑲᓇᐃᔭᖅᑎᐅᒍᒪᓕᑭᐊᖅ ᓄᓇᕗᑦ ᑐᓐᖓᕕᒃᑯᓐᓄᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓄᐃᑦ ᑲᑐᔾᔨᖃᑎᒌᒧᑦ? 
 
ᓂᕈᐊᖅᑕᐅᔪᓐᓇᖅᑐᑦ ᖃᐅᔨᒋᐊᕆᐊᖃᖅᐳᑦ ᐃᖅᑲᓇᐃᔭᖅᑎᑦᑎᔨᖏᓐᓄᑦ ᐱᔾᔪᑎᒋᓪᓗᒋᑦ ᐊᑐᐊᒐᐃᑦ ᓄᓇᕗᑦ 
ᑐᓐᖓᕕᒃᑯᑦ ᐊᐅᓚᑦᑎᔨᐅᓂᕐᒧᑦ ᓂᕈᐊᕋᔅᓴᐅᔪᓄᑦ ᐃᖅᑲᓇᐃᔭᖅᑎᐅᑎᓪᓗᒋᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᓐᓄᑦ.  ᑖᒃᑯᐊ 
ᑲᑐᔾᔨᖃᑎᒌᑦ ᓄᖅᑲᖓᑲᐃᓐᓇᖅᑎᑦᑎᔪᓐᓇᖅᐳᑦ ᓂᕈᐊᕋᔅᓴᐅᔪᓂᑦ ᐃᖅᑲᓇᐃᔮᒥᓂᑦ ᓂᕈᖅᑕᐅᒐᓱᐊᖅᑎᓪᓗᒍ. 
 
ᓇᓕᐊᑐᐃᓐᓇᖅ ᑐᑭᒧᐊᖅᑎ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᓄᓇᕗᑦ ᑐᓐᖓᕕᒃᑯᓐᓄᑦ ᓂᕈᐊᖅᑕᐅᓇᓱᐊᕈᒪᑉᐸᑦ ᓄᓇᕗᑦ 
ᑐᓐᖓᕕᒃᑯᑦ ᐊᐅᓚᑦᑎᔨᖏᓐᓄᑦ ᓄᖅᑲᖓᑲᐃᓐᓇᕆᐊᖃᖅᐳᖅ ᐱᒋᐊᕐᓗᒍ ᐅᓪᓗᖓᓂ ᑐᓂᓯᓚᐅᖅᑎᓪᓗᒍ 
ᑎᒃᑯᐊᖅᑕᐅᔾᔪᑎᓄᑦ ᐸᐃᑉᐹᓂᒃ ᑲᔪᓯᓂᐊᕐᓗᓂᓗ ᐅᓪᓗᖓᓂ ᓂᕈᐊᕐᓇᐅᓚᐅᖅᑎᓪᓗᒍ. 

ᖃᖓᒃᑯᑦ ᑮᓇᐅᔭᐃᔭᕈᓐᓇᖅᓯᒐᔭᖅᐳᖓ ᐅᕙᖓ ᓂᕈᐊᖅᑕᐅᒐᓱᐊᕐᓂᖓᓄᑦ? 

ᓂᕈᐊᖅᑕᐅᒐᓱᐊᖅᑐᖅ ᐊᑭᓖᔪᓐᓇᖅᐳᖅ ᓯᕗᕐᖓᒍᑦ ᐊᑭᓕᕋᔅᓴᐅᔪᓂᑦ ᐱᖓᓱᓄᑦ ᑕᖅᑭᓄᑦ ᑎᑭᑦᑐᒍ ᓂᕈᐊᕋᔅᓴᐃᑦ 
ᓂᕈᐊᖅᑕᐅᒐᓱᐊᓕᖅᑎᓪᓗᒋᑦ.  ᐅᓪᓗᖓ ᓂᕈᐊᖅᑕᐅᒐᓱᐊᖅᑐᑦ ᐱᒋᐊᕐᕕᒋᔭᖓ ᓯᕗᕐᖓᒍᑦ ᓂᕈᐊᕐᓇᐃᑦ 
ᐊᑭᓕᕋᔅᓴᓕᐊᒥᓂᖏᑦ 2014-ᒧᑦ ᔫᓛᐃ 28, 2014-ᒥ-ᖑᕗᖅ.  

ᑭᓲᕙ ᓯᕗᕐᖓᒍᑦ ᓂᕈᐊᕐᓇᐅᓂᐊᖅᑎᓪᓗᒍ ᐊᑭᓕᕋᔅᓴᓕᐊᑦ?  

ᓯᕗᕐᖓᒍᑦ ᓂᕈᐊᕐᓇᐅᓂᐊᖅᑎᓪᓗᒍ ᐊᑭᓕᕋᔅᓴᓕᐊᑦ ᖃᑦᑎᑐᐃᓐᓇᐃᑦ ᐊᑭᓕᐅᑕᒥᓃᑦ ᐅᕝᕙᓘᓐᓃᑦ 
ᐊᑭᓕᕋᔅᓴᓕᐊᒥᓃᑦ ᔫᓛᐃ 28, 2014-ᒥ ᒪᑐᐃᖅᑕᐅᓂᖓᓄᑦ ᐊᒃᑑᐸ 27, 2014-ᒥ ᐱᔭᖏᖅᓴᐃᔾᔪᑕᐅᔪᑦ 
ᓂᕈᐊᕋᔅᓴᓕᐊᖑᔪᓐᓇᖅᑐᓄᑦ ᓂᕈᐊᕐᓇᕐᒥ, ᐃᓚᓕᐅᑎᓪᓗᒋᑦ ᑐᓂᕐᕈᑕᐅᔪᑦ ᐱᔨᑦᓯᕐᓂᒃᑯᑦ ᓂᐅᕕᐊᒃᑯᓪᓘᓐᓃᑦ.  
ᓂᕈᐊᕋᔅᓴᐅᒧᖅ ᓇᒻᒥᓂᖅ ᑮᓇᐅᔭᐃᕈᓐᓇᖅᐳᖅ ᓂᕈᐊᖅᑕᐅᒐᓱᐊᕈᑎᒋᔭᖓᓄᑦ ᑎᑭᓪᓗᒍ $30,000.00 ᓂᕈᐊᕐᓇᐅᑉ 
ᓯᕗᕐᖓᒍᑦ ᐊᑭᓕᕋᔅᓴᓕᐊᓄᑦ. 

ᓂᕈᐊᖅᑕᐅᒐᓱᐊᕐᓇᕐᒥ-ᑭᖑᕐᖓᒍᑦ ᓂᕈᐊᖅᑕᐅᒐᓱᐊᕐᓇᖅ ᒪᑐᐃᓚᐅᖅᑎᓪᓗᒍ 

ᖃᓄᖅ ᓂᕈᐊᕋᔅᓴᕈᕈᓐᓇᖅᐳᖓ? 

ᓯᕗᓪᓕᖅᐹᒥ ᓂᕈᐊᖅᑕᐅᒐᓱᑦᑐᖅ ᖃᐅᔨᓴᖅᑕᐅᔾᔪᑎᒥᑦ ᐸᓖᓯᒃᑯᓐᓄᑦ ᐱᕋᔭᔅᓯᒪᓐᖏᒃᑲᓗᐊᕐᒪᖔᖅ ᑐᒃᓯᕋᕆᐊᖃᖅᐳᖅ 
ᐸᐃᑉᐹᒥᒃ ᐸᓖᓯᒃᑯᓐᓂᑦ ᐱᓕᕆᐊᖑᓂᖓ ᐱᖓᓲᔪᖅᑐᓂᑦ ᐱᓇᓱᐊᕈᓯᕐᓂᑦ ᐊᑯᓂᐅᑎᒋᔪᓐᓇᖅᑐᓂ. 
ᓂᕈᐊᖅᑕᐅᓇᓱᓐᓇᖅ ᒪᑐᐃᑐᐊᖅᐸᑦ ᐅᑐᐱᕆ 27, 2014-ᒥ ᓂᕈᐊᒐᒃᓴᐃᑦ ᑎᒃᑯᐊᖅᓯᓯᒪᒋᐊᖃᖅᐳᑦ 
ᐱᓕᕆᔨᒋᓂᐊᖅᑕᖓᓂ ᓂᕈᐊᖅᑕᐅᒐᓱᐊᖅᑎᓪᓗᒍ. ᐱᓕᕆᔨᒋᓂᐊᖅᑕᖓ ᑎᒃᑯᐊᖅᑕᐅᓚᐅᖅᑎᓪᓗᒍ 
ᐱᔪᓐᓇᖅᓯᑐᐊᖅᐸᑦ ᑭᖑᕐᖓᒍᑦᑎᐊᖅ ᐅᑐᐱᕆ 27, 2014 ᓂᕈᐊᒐᒃᓴᐅᔪᖅ ᑐᓂᓯᒋᐊᖃᖅᐳᖅ ᑎᒃᑯᐊᖅᑕᐅᔾᔪᑎᓂᒃ 
ᐸᐃᑉᐹᓂᒃ ᓂᕈᐊᖅᑐᓕᕆᔨᒻᒪᕆᒻᒥᑦ ᐅᕝᕙᓘᓐᓃᑦ ᓄᓇᓕᖓᓂ ᒐᕙᒪᐅᖃᑎᒌᑦᑐᓕᕆᔨᒥᑦ. ᐃᓚᓕᐅᑎᓪᓗᒋᑦ 
ᑎᑎᕋᕆᐊᓕᓐᓄᑦ ᑐᑭᓯᒋᐊᕈᑎᓂᒃ ᓂᕈᐊᒐᔅᓴᐅᑉ ᒥᔅᓵᓄᑦ, ᓂᕈᐊᕋᔅᓴᐅᔾᔪᑎᒥᑦ ᓇᓗᓇᐃᖅᓯᒋᐊᖃᖅᐳᑎᑦ ᑭᓇᒥᑦ 
ᑎᒃᑯᐊᖅᓯᓚᐅᕐᒪᖔᖅᐱᑦ ᐃᑲᔪᖅᑎᒋᓂᐊᖅᑕᕐᓂᑦ ᓂᕈᐊᖅᑕᐅᒐᓱᐊᖅᑎᓪᓗᑎᑦ. ᓂᕈᐊᒐᒃᓴᐅᔪᖅ ᐃᓚᓕᐅᔾᔨᒋᐊᖃᖅᐳᖅ 
ᑎᒃᑯᐊᖅᑕᐅᔾᔪᑎᖓᓂ ᓂᕈᐊᒐᔅᓴᕈᖅᑎᑕᐅᓂᖓᓄᑦ ᐸᐃᑉᐹᒥᑦ, ᐊᒥᐊᖃᓐᖏᑦᑐᒥᑦ ᐊᒥᐊᓕᒻᒥᓪᓘᓐᓃᑦ ᐊᔾᔨᓐᖑᐊᕐᒥᑦ 
ᑮᓇᐅᔭᒃᑯᕕᒻᒧᑦ ᐴᕈᓐᓇᖅᑐᒥᑦ ᐊᖏᓂᖃᖅᑐᒥᑦ ᐊᔾᔨᓐᖑᐊᕐᒥᑦ. ᐊᔾᔨᓐᖑᐊᖅ ᑐᓂᔭᐅᒍᓐᓇᕆᕗᖅ ᕿᓪᓕᖅᑐᒧᑦ 
ᐃᓕᓯᒪᓗᓂ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑐᔪᖅᑕᐅᓗᓂ. ᑕᐃᓐᓇ ᐊᔾᔨᓐᖑᐊᖅ ᐊᔾᔨᓕᐅᖅᑕᐅᓯᒪᒋᐊᖃᖅᐳᖅ 
ᐱᑐᖃᐅᓗᐊᓐᖏᓪᓗᓂ 12 ᑕᖅᑮᑦ ᐃᓗᐊᓂ ᐊᔾᔨᓕᐅᖅᑕᐅᓂᑰᓗᓂ ᑎᒃᑯᖅᑕᐅᓐᓇᖅ ᐱᒋᐊᖅᑎᓪᓗᒍ. 
ᓂᕈᐊᖅᑕᐅᒐᓱᑦᑐᖅ ᐊᔾᔨᓐᖑᐊᒥ ᐃᓄᑑᓗᓂ, ᓵᓐᖓᓪᓗᐊᕐᓗᓂ ᓂᐊᖁᖓ ᑕᑯᔅᓴᐅᑦᑎᐊᕐᓗᓂ. ᑎᒃᑯᐊᖅᑕᐅᔾᔪᑏᑦ 
ᐃᓚᖃᕆᐊᖃᖅᐳᑦ ᐊᑎᓕᐅᖅᑕᐅᓯᒪᓗᓂ ᓂᕈᐊᒐᔅᓴᐅᔪᒧᑦ, ᐃᑲᔪᖅᑎᖓᓄᑦ ᐊᒻᒪᓗ 10 ᐅᖓᑖᓄᓪᓘᓐᓃᑦ 
ᓂᕈᐊᕈᓐᓇᖅᑐᓄᑦ ᐊᑎᓕᐅᖅᑕᐅᓯᒪᓗᓂ.  

ᐃᓚᓕᐅᔾᔨᒋᐊᖃᖅᐳᑦ $200.00-ᒥᑦ ᐊᑭᓕᐅᑎᒥᑦ ᑎᒃᑯᐊᖅᓯᔾᔪᑎᒧᑦ.  ᐊᑭᓖᔪᓐᓇᖅᐳᑦ ᑎᑎᖅᑲᓂᐊᕐᕕᒃᑯᑎᒍᑦ 
ᓯᒃᑭᓕᐅᕐᓗᑎᒃ, ᓯᒃᑭᒃᑯᑦ ᐅᕝᕙᓘᓐᓃᑦ ᓂᐅᕕᕐᕕᒃᑯᑦ ᑯᐊᐸᒃᑯᓪᓘᓐᓂᑦ ᑐᔪᐃᓗᑎᒃ ᐊᑭᓕᕋᔅᓴᓕᐊᖑᓗᑎᒃ ᓄᓇᕗᑦ 
ᑐᓐᖓᕕᒃᑯᓐᓄᑦ.  ᐊᑭᓕᐅᑕᐃᑦ ᐅᑎᖅᑎᑕᐅᒐᔭᖅᐳᑦ ᓂᕈᐊᖅᑕᐅᔪᓄᑦ, ᓂᕈᐊᖅᑕᐅᒐᓱᐊᖅᑐᑦ ᓵᓚᔅᓴᖅᐸᑕ 10-
ᐳᓴᐅᓗᐊᖅᑐᒥᑦ ᓂᕈᐊᖅᑕᐅᔪᑦ ᓂᕈᐊᖅᑕᐅᒐᓱᐊᕐᕕᒋᔭᖓᓄᑦ.  ᑎᒃᑯᐊᖅᓯᔾᔪᑏᑦ ᐸᐃᑉᐹᑦ ᐱᓕᕆᐊᖑᒋᐊᖃᖅᐳᑦ 
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ ᐅᕝᕙᓘᓐᓃᑦ ᓄᓇᓕᓐᓂ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ.  

ᑭᓱᓕᕆᔨᐅᕙ ᐊᓪᓚᑦᑎᖓ ᓂᕈᐊᖅᑕᐅᒐᓱᐊᖅᑑᑉ? 

ᑕᐃᓐᓇᑐᐊᖅ ᐊᓪᓚᑦᑎ, ᐅᕝᕙᓘᓐᓃᑦ ᑎᓕᔭᐅᓯᒪᔪᖅ ᐊᓪᓚᑦᑎᒧᑦ ᐊᖏᕈᑎᖃᕈᓐᓇᖅᐳᖅ ᑐᓂᕐᕈᑕᐅᔪᓄᑦ 
ᓂᕈᐊᕋᔅᓴᐅᔪᒧᑦ.  ᐊᒻᒪᓗ ᓂᕈᐊᕋᔅᓴᐅᑉ ᑭᓯᐊᓂ ᐊᓪᓚᑦᑎᖓ ᑳᓐᑐᕌᓕᐅᕈᓐᓇᖅᐳᖅ ᓂᕈᐊᕋᔅᓴᓄᑦ ᐊᑭᓕᔅᓴᓕᐊᓄᑦ 
ᓂᕈᐊᕋᔅᓴᖅ ᐱᔾᔪᑎᓗᓂᐅᒃ.  ᑕᒪᓐᓇ ᑐᑭᖃᖅᐳᖅ ᑕᐃᓐᓇ ᓂᕈᐊᖅᑕᐅᒐᓱᐊᖅᑐᖅ ᖃᐅᔨᒪᒋᐊᕆᐊᖃᖅᐳᖅ 
ᑭᒃᑯᑐᐃᓐᓇᐃᑦ ᑐᔪᐃᔪᓐᓇᓐᖏᒻᒪᑕ ᓂᕈᐊᕋᔅᓴᕐᒧᑦ ᑕᕝᕗᖓᓪᓗᐊᖅ, ᐅᕝᕙᓘ•ᓐᓃᑦ ᑮᓇᐅᔭᐃᕆᐊᖃᓐᖏᓚᑦ 
ᐃᑲᔪᖅᓱᕈᑎᖏᓐᓂᑦ ᓂᕈᐊᖅᑕᐅᒐᓱᐊᖅᑐᒧᑦ (ᓂᐅᕕᕐᓂᒃᑯᑦ ᑎᑎᖅᑲᑎᒍᑦ ᐱᕙᓪᓕᐊᔪᒃᑯᑦ ᓴᖅᑭᔮᖅᑎᑦᑎᓂᖅ, 
ᐆᑦᑑᑎᒋᓗᒍ).  ᐊᓪᓚᑦᑎᖓ ᐸᐸᑦᑎᑦᑎᐊᕆᐊᖃᕆᕗᖅ ᐸᐃᑉᐹᖁᑎᖏᓐᓂᑦ ᑐᓂᕐᕈᑕᓕᒫᓄᑦ ᐊᒻᒪᓗ ᐊᑭᓕᐅᑕᓕᒫᓄᑦ 
ᑐᓂᓯᓗᓂᓗ ᐅᓂᒃᑳᓕᐅᖅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᕐᓂᑦ ᐊᓪᓚᑦᑎᒧᑦ ᓂᕈᐊᕐᓇᐅᒌᖅᑎᓪᓗᒍ. 

ᑭᒃᑯᑦ ᐊᓪᓚᑦᑎᐅᔪᓐᓇᖅᐸᑦ ᓂᕈᐊᖅᑕᐅᒐᓱᐊᖅᑐᒧᑦ? 

ᓂᕈᐊᕋᔅᓴᓕᐊᖅ ᑎᒃᑯᐊᖅᓯᔪᓐᓇᖅᐳᖅ ᑭᓇᑐᐃᓐᓇᕐᒥᑦ ᐊᓪᓚᑦᑎᒋᔪᒪᔭᖓᓂᑦ.  ᑭᓯᐊᓂ, ᐊᓪᓚᑦᑎᒋᔭᐅᔪᑦ, 
ᓂᕈᐊᖅᑐᓕᕆᓂᕐᒧᑦ ᐊᖓᒧᖅᑳᖅ, ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᑉ ᑐᖓᓕᐊ, ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᓂᕈᐊᖅᑐᓕᕆᔩᑦ, ᓂᕈᐊᖅᑐᓕᕆᔩᑦ ᑐᖓᓕᖓ, ᓂᕈᐊᖅᑎᑦᑎᔨ, ᐅᕝᕙᓘᓐᓃᑦ ᑭᓇᑐᐃᓐᓇᖅ ᑐᑭᒧᐊᖅᑎ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎ ᓄᓇᕗᑦ ᑐᓐᖓᕕᒃᑯᓐᓄᑦ ᓄᖅᑲᖓᑲᐃᓐᓇᓐᖏᑦᑐᖅ ᐊᓪᓚᑦᑎᐅᑎᑕᐅᔪᓐᓇᖅᐳᖅ. 

ᐊᓪᓚᑦᑎᒋᔭᕋᓕᑭᐊᖅ ᓄᖅᑲᖅᐸᑦ? 

ᐊᓪᓚᑦᑎᒋᔭᐅᔪᖅ ᐃᖅᑲᓇᐃᔮᒥᓂᑦ ᑲᔪᓯᔪᓐᓇᐃᓕᑲᓪᓚᓐᓂᖅᐸᑦ, ᐅᕝᕙᓘᓐᓃᑦ ᐱᔭᕇᖅᓯᔪᓐᓇᐃᓕᓐᓂᖅᐸᑦ 
ᐃᖅᑲᓇᐃᔮᒥᓂᒃ ᑎᑎᕋᕆᐊᖃᖅᐳᖅ ᓄᖅᑲᕈᑎᖓᓂᑦ ᓂᖁᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ.  ᓂᕈᐊᖅᑕᐅᒐᓱᐊᖅᑐᖅ 
ᑎᒃᑯᐊᖅᓯᒋᐊᖃᖅᐳᖅ ᓄᑖᒥᑦ ᐊᓪᓚᑦᑎᒋᓂᐊᖅᑕᖓᓂᑦ, ᐊᒻᒪᓗ ᐊᑎᓕᐅᕐᓗᓂ ᐊᖏᕈᒻᒥᑦ ᓄᑖᒥᑦ ᐊᓪᓚᑦᑎᑖᕐᓂᕐᒧᑦ 
ᓄᐊᑦᑎᒃᑲᓐᓂᓚᐅᓐᖏᓐᓂᖓᓂ ᐊᒻᒪᓗ ᑮᓇᐅᔭᐃᒃᑲᓐᓂᓚᐅᓐᖏᓐᓂᖓᓂ. 

ᖃᖓᒃᑯᑦ ᓂᕈᐊᕋᔅᓴᕈᕋᔭᖅᐳᖓ?  

ᓂᕈᐊᕋᔅᓴᓕᐊᖅ ᓇᒻᒥᓂᖅ ᑕᑕᑎᓯᕆᒋᐊᖃᖅᐳᖅ ᑎᒃᑯᐊᖅᑕᐅᔾᔪᑎᖏᓐᓂᑦ ᐃᓚᖃᕐᓗᓂ ᓂᕈᐊᖅᑐᓕᕆᔩᑦ 
ᐊᖓᒧᖅᑳᖓᓐᓂᑦ ᐅᕝᕙᓘᓐᓃᑦ ᓄᓇᓖᑦ ᒐᕙᒪᓕᕆᔨᖓᓐᓂᑦ ᐊᑯᓐᓂᖓᓂ 9-ᒥ ᐅᓪᓛᒃᑯᑦ ᓄᓇᓕᖓᑕ ᓯᕿᓐᖑᔭᖓ 
ᒪᓕᓪᓗᒍ, ᓇᒡᒐᔾᔭᐅᒥ ᐊᒃᑑᐸ 27, 2014 ᐊᒻᒪᓗ 5-ᒥ ᑕᓪᓕᒥᖅ, ᐊᒃᑑᐸ 31, 2014-ᒥ. ᑐᐊᕕᕋᓕᖁᓇᒋᑦ ᐃᓱᐊᓂ 
ᓂᕈᐊᕋᔅᓴᐅᔪᑦ ᑎᒃᑯᐊᖅᑕᐅᔾᔪᑎᖏᓐᓂᑦ ᐱᓕᕆᓯᒪᔮᖁᔭᐅᕗᑦ ᐃᓱᓕᕝᕕᖓ ᑎᑭᓚᐅᖅᑎᓐᓇᒍ.  ᓂᕈᐊᕋᔅᓴᐅᔪᑦ 
ᖃᐅᔨᒪᒋᐊᕆᐊᖃᖅᐳᑦ ᑎᒃᑯᐊᖅᓯᔾᔪᑎᓕᒫᑦ ᐸᐃᑉᐹᑦ ᐊᐅᓪᓚᖅᑎᑕᐅᔪᒥᓃᑦ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ 
ᐅᕝᕙᓘᓐᓃᑦ ᓄᓇᓕᒻᒥ ᒐᕙᒪᐅᖃᑎᒌᑦᑐᓕᕆᔨᒧᑦ ᐃᓱᓕᕝᕕᖓ ᐅᓪᓗᖅ ᑎᑭᓚᐅᓐᖏᓐᓂᖓᓂ, ᑭᖑᕙᖅᑐᒥᓃᑦ 
ᓂᕈᐊᕋᔅᓴᐅᔪᓐᓇᕋᔭᓐᖏᓚᓪᓕ. 

ᐲᖅᑎᑦᑎᔪᓐᓇᖅᐳᖔ ᓂᕈᐊᕋᔅᓴᐅᔪᒥᑦ ᓂᕈᐊᕐᓇᐅᑎᓪᓗᒍ?  

ᑕᐃᓐᓇ ᑎᒃᑯᐊᖅᑕᐅᔪᖅ ᓂᕈᐊᕋᔅᓴᓕᐅᕐᓂᕐᒧᑦ ᐲᖅᑎᒍᓐᓇᖅᐳᖅ ᑎᒃᑯᐊᖅᑕᐅᓂᕐᒥᓂᒃ ᖃᖓᑐᐃᓐᓇᖅ 5-
ᒨᓚᐅᓐᖏᓐᓂᖓᓂ ᓄᓇᓕᖓᓐᓂᑦ ᓯᕿᓐᖑᔭᖓᒍᑦ ᓄᕕᐱᕆ 3, 2014-ᕈᓚᐅᓐᖏᓐᓂᖓᓂ. ᓂᕈᐊᕋᔅᓴᐅᔪᖅ 
ᑎᑎᕋᕆᐊᖃᖅᐳᖅ ᓇᒻᒥᓂᖅ ᓇᓗᓇᐃᖅᓯᔾᔪᑎᒥᑦ ᓂᕈᐊᖅᑕᐅᒐᓱᐊᖅᑐᓄᑦ ᐲᖅᓯᓂᕐᒧᑦ ᐊᑎᓕᐅᕐᓗᓂᐅᒃ 
ᓂᕈᐊᕋᔅᓴᓕᐊᑉ ᐊᒻᒪᓗ ᑕᑯᓐᓇᖅᑎᖃᕐᓗᓂ ᒪᕐᕉᓐᓂᒃ ᓂᕈᐊᕈᓐᓇᖅᑎᑕᐅᔫᓐᓂᒃ.  ᓂᕈᐊᕋᔅᓴᓕᐊᖅ ᐲᖅᑎᑦᑐᖅ 
ᖁᔭᓈᖅᓯᒐᔭᖅᐳᖅ ᐊᑭᓕᐅᑎᒥᓂᕐᒥᓂᒃ. 

ᓂᕈᐊᕋᔅᓴᓕᐅᕐᓇᖅ-ᑭᖑᕐᖓᒍᑦ ᒪᑐᓚᐅᖅᑎᓪᓗᒋᑦ ᑎᒃᑯᐊᖅᓯᓃᑦ 

ᓂᕈᐊᕋᔅᓴᐅᑉ ᐊᐅᓚᑦᑎᓂᖓ 
 
ᓂᕈᐊᕋᔅᓴᐅᒐᓱᐊᖅᑎᓪᓗᒍ ᓂᕈᐊᕋᔅᓴᖅ ᓂᕈᐊᕋᔅᓴᐅᖃᑎᒥᓂᒃ ᐃᓱᒪᒋᔭᖃᑦᑎᐊᕆᐊᖃᖅᐳᖅ ᓂᕈᐊᖅᑕᐅᒐᓱᐊᖅᑎᓪᓗᒍ 
ᐊᒻᒪᓗ ᐃᓱᒪᒋᔭᕐᒥᓂᒃ ᐅᖃᐅᓯᖃᕈᓐᓇᑦᑎᐊᕐᓗᑎᒃ ᑲᑉᐱᐊᓵᖅᑕᐅᒐᑎᒃ.  ᓂᕈᐊᖅᑕᐅᒐᓱᐊᖅᑐᑦ 
ᖃᐅᔨᒪᒋᐊᕆᐊᖃᕆᕗᖅ ᑕᐃᒃᑯᐊ ᓂᕈᐊᖅᑕᐅᒐᓱᐊᖅᑐᓄᑦ ᐃᖅᑲᓇᐃᔭᖅᑏᑦ ᐊᐅᓚᑦᑎᑦᑎᐊᕆᐊᖃᕐᒪᑕᑦᑕᐅᖅ.  
 
ᐊᒻᒪᓗ ᓂᕈᐊᕋᔅᓴᖅ ᐃᒪᐃᒋᐊᖃᓐᖏᓚᖅ:  
 
ᐃ) ᐸᕝᕕᓪᓗᓂ, ᓱᕋᑦᑎᕆᓗᓂ ᐅᕝᕙᓘᓐᓃᑦ ᓂᓐᖓᔅᓵᕆᓗᓂ ᐊᓯᖏᓐᓂᑦ ᓄᕈᐊᕋᔅᓴᐅᖃᑎᖏᓐᓂᑦ; 
ᐱ) ᓄᖅᑲᖓᑎᑦᑎᒋᐊᖃᓐᖏᓚᖅ ᑐᓂᐅᖅᑲᐃᑎᓪᓗᒋᑦ ᐅᖃᓕᒫᒐᓛᕐᓂᑦ, ᓴᖅᑭᔮᖅᑎᑦᑎᑎᓪᓗᒋᑦ ᐊᕙᓗᒥᐅᑕᓂᑦ 

ᐅᕝᕙᓘᓐᓃᑦ ᓴᖅᑮᑎᓪᓗᒋᑦ ᓂᕈᐊᖅᑕᐅᒐᓱᐊᕈᑎᖏᓐᓂᑦ ᐊᓯᖏᑦ ᓄᕋᐊᕋᔅᓴᐃᑦ; 
ᑎ) ᐊᓰᓐᓇᓕᑎᑦᑎᓗᓂ ᐅᕝᕙᓘᓐᓃᑦ ᓱᕋᐃᓗᓂ ᐅᖃᓕᒫᒐᕋᓛᕐᓂᑦ ᐅᕝᕙᓘᓐᓃᑦ ᓂᕈᐊᖅᑕᐅᒐᓱᐊᕈᑎᖏᓐᓂᑦ 

ᐊᓯᖏᑕ ᓂᕈᐊᕋᔅᓴᐃᑦ; 

ᑭ) ᓄᖅᑲᖓᑎᑦᑎᒋᐊᖃᓐᖏᓚᖅ ᓇᓕᐊᓐᓂᑐᐃᓐᓇᖅ ᓂᕈᐊᕋᔅᓴᕐᒥᑦ ᐅᐸᖃᑦᑕᖅᑎᓪᓗᒍ ᓂᕈᐊᕋᔅᓴᐃᑦ 
ᓱᕈᓘᔭᖅᑎᓪᓗᒋᑦ ᐅᕝᕙᓘᓐᓃᑦ ᑲᑎᒪᖃᑎᖃᕐᓂᐊᖅᑎᓪᓗᒋᑦ ᐊᓯᖏᓐᓂᑦ ᓂᕈᐊᕋᔅᓴᓂᑦ; ᐅᕝᕙᓘᓐᓃᑦ 
ᐱᓱᑦᑎᓪᓗᒋᑦ; 

ᒋ) ᓄᖅᑲᖓᑎᑦᑎᒋᐊᖃᓐᖏᓚᖅ ᑭᓇᑐᐃᓐᓇᕐᒥᑦ ᐅᐸᒍᒪᔪᓂᑦ ᓂᕈᐊᕋᔅᓴᐃᑦ ᓱᑎᑦᑎᑎᓪᓗᒋᑦ ᐅᕝᕙᓘ•ᓃᑦ 
ᑲᑎᒪᑎᑦᑎᑎᓪᓗᒋᑦ ᐊᓯᖏᑦ ᓂᕈᐊᕋᔅᓴᐃᑦ; 

ᒥ) ᐸᕝᕕᓵᕆᒋᐊᖃᓐᖏᓚᖅ ᐅᕝᕙᓘᓐᓃᑦ ᓄᖅᑲᖓᑎᑦᑎᓗᓂ ᐱᕙᓪᓕᐊᔪᓂᑦ ᐱᕙᓪᓕᐊᔪᓕᕆᑎᓪᓗᒋᑦ; 
ᓂ) ᐸᕝᕕᒋᐊᖃᓐᖏᓚᑦ ᐅᕝᕙᓘᓐᓃᑦ ᐱᓂᕐᓗᒋᐊᖃᓐᖏᓚᑦ ᐊᓯᖏᓐᓂᑦ ᓂᕈᐊᖅᑐᓕᕆᔪᓂᑦ ᐅᕝᕙᓘᓐᓃᑦ 

ᐸᕝᕕᓪᓗᓂ ᓂᕈᐊᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᓂᕈᐊᕈᑏᑦ ᓈᓴᖅᑕᐅᑎᓪᓗᒋᑦ; 
ᓯ) ᐊᑐᕆᐊᖃᓐᖏᓚᑦ ᐅᖃᐅᓯᑲᒻᒪᒻᒥᑦ ᐊᖏᓪᓕᑎᑦᑎᔪᒥᑦ, ᒥᑭᓪᓕᑎᑦᑎᔪᒥᑦ ᐅᕝᕙᓘᓐᓃᑦ 

ᐅᕕᓂᖃᑎᒋᓐᖏᑕᖏᓐᓂᑦ ᐱᐅᔅᓴᓐᖏᓪᓗᑎᒃ; ᐅᕝᕙᓘᓐᓃᑦ 
ᓕ) ᐅᓗᕆᐊᔅᓵᕆᒋᐊᖃᓐᖏᓚᖅ ᐅᕝᕙᓘᓐᓃᑦ ᐋᓐᓂᖅᓯᒋᐊᖃᓐᖏᓚᖅ ᐅᕝᕙᓘᓐᓃᑦ ᖀᒥᒋᐊᖃᓐᖏᓚᖅ ᐊᓯᒥᓂᑦ 

ᑲᑎᓐᖓᔪᓂᓪᓘᓐᓃᑦ ᐊᑕᐅᓯᐅᓐᖏᑦᑐᒥᑦ. 

ᖃᓄᑎᒋ ᑮᓇᐅᔭᐃᕈᓐᓇᖅᐳᖓ ᓂᕈᐊᖅᑕᐅᒐᓱᐊᖅᑎᓪᓗᖓ?  

ᑭᓇᑐᐃᓐᓇᖅ ᑮᓇᐅᔭᐃᕈᓐᓇᖅᐳᖅ ᑲᑎᓪᓗᒋᑦ $40,000.00, ᐃᓚᓕᐅᑎᓪᓗᒋᑦ ᓂᕈᐊᕐᓇᐅᑉ ᓯᕗᕐᖓᒍᑦ 
ᐊᑭᓕᕋᔅᓴᓕᐊᒥᓃᑦ ᐊᒻᒪᓗ ᓂᕈᐊᕐᓇᕐᒥ ᐊᑭᓕᕋᔅᓴᓕᐊᒥᓃᑦ ᐊᑯᓐᓂᖓᓂ ᔫᓛᐃ 28, 2014-ᒥ ᐊᒻᒪᓗ ᑎᓯᐱᕆ 7, 
2014. 

ᖃᖓ ᑮᓇᐅᔭᓂᒃ ᑐᓂᕐᕈᑎᓂᒃ ᐊᐃᑦᑐᖅᑕᐅᖃᑦᑕᕈᓐᓇᖅᓯᒐᔭᖅᐳᖓ ᓂᕈᐊᖅᑕᐅᒐᓱᐊᕐᓂᕐᓄᑦ ᐊᑐᕐᓂᐊᖅᑐᓂᒃ?  

ᓂᕈᐊᕋᔅᓴᖅ ᐊᖏᕈᑎᖃᕈᓐᓇᖅᐳᖅ ᑐᓂᕐᕈᑎᓂᒃ ᑭᓇᑐᐃᓐᓇᕐᒥᑦ, ᑯᐊᐳᕋᐃᓴᒥᑦ ᐅᕝᕙᓘ•ᓃᑦ ᑲᑐᔾᔨᖃᑎᒌᒥᑦ ᑭᓯᐊᓂ 
ᑕᑕᕆᒌᓚᐅᖅᑎᓪᓗᒍ ᑎᒃᑯᐊᖅᑕᐅᔾᔪᑎᓂᒃ ᒪᑐᐃᖅᓯᒪᓕᖅᑎᓪᓗᒍ ᑎᒃᑯᐊᖅᓯᓐᓇᖅ ᐊᒻᒪᓗ ᓂᕈᐊᕋᔅᓴᐃᑦ 
ᐱᓕᕆᓕᖅᐸᑕ ᐊᒃᑑᐸ 27, 2014-ᒥ .  ᑕᐃᒪᐃᒻᒪᑦ, ᑮᓇᐅᔭᐃᑦ ᐊᑭᓕᐅᑕᒥᓃᑦ ᑖᓐᓇ ᐅᓪᓗᖓ ᑎᑭᓚᐅᖅᑎᓐᓇᒍ 
ᓂᕈᐊᕋᔅᓴᕐᒧᑦ ᓇᒻᒥᓂᖅ ᑮᓇᐅᔭᖁᑎᖏᓐᓃᓐᖔᕆᐊᖃᕋᔭᖅᐳᑦ. ᓂᕈᐊᒐᒃᓴᖅ ᑐᓂᕐᕈᓯᐊᕈᓐᓇᖅᐳᖅ ᑮᓇᐅᔭᓂᒃ ᐊᒻᒪᓗ 
ᐊᑭᓕᕆᐊᓕᓐᓄᑦ ᐊᑐᕐᓗᓂᒋᑦ ᐱᕕᖃᖅᑐᓂ 11:59 ᑎᓯᐱᕆ 7, 2014-ᕈᕋᓱᐊᕐᓂᖓᓂ ᐊᒻᒪᓗ ᐱᓕᕆᐊᓕᒫᒥᓂᒃ 
ᓄᖅᑲᐅᔾᔨᓗᓂ 12:00 ᐅᓐᓄᐊᖓᓂ ᓇᒡᒐᔾᔭᐅ, ᑎᓯᐱᕆ 8, 2014. 

ᑭᓲᕙ ᑐᓂᕐᕈᑎᖃᕐᓂᖅ ᓂᕈᐊᕋᔅᓴᐃᑦ ᖃᓄᐃᓕᐅᕐᓂᖏᓐᓄᑦ?  

ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ ᐊᑐᐊᒐᖏᑦ ᓇᓗᓇᐃᖅᓯᕗᑦ ᑐᓂᕐᕈᑕᐅᔪᑦ ᑮᓇᐅᔭᐃᑦ, ᐱᔨᑦᓯᕐᓃᑦ ᐊᒻᒪᓗ 
ᑭᓱᑐᐃᓐᓇᐃᑦ ᑐᓂᔭᐅᔪᑦ ᓂᕈᐊᕋᔅᓴᕐᒧᑦ ᓂᕈᐊᕐᓇᐅᓂᐊᖅᑎᓪᓗᒍ ᓱᑎᑦᑎᓂᕐᒧᑦ.  ᖃᐅᔨᒐᓱᐊᖅᑎᓪᓗᒋᑦ 
ᐊᑭᒋᒐᔭᓐᖑᐊᖅᑕᖓᓂ ᐱᔨᑦᓯᕐᓃᑦ ᑭᓱᑐᐃᓐᓇᐃᓪᓗ ᑐᓂᕐᕈᑕᒥᓃᑦ ᑎᑎᕋᓕᖅᐸᖏᑦ.  ᓄᓇᕗᑦ ᑐᓐᖓᕕᒃᑯᑦ 
ᓂᕈᐊᕐᓂᕐᒧᑦ ᐊᑐᐊᒐᖏᑦ ᑐᓂᕐᕈᑕᒥᓂᓕᒫᓂᑦ, ᓂᕈᐊᕋᔅᓴᕐᒦᓐᖓᕋᓗᐊᖅᐸᑕ ᐅᕝᕙᓘᓐᓃᑦ ᐊᓯᐊᓂᑦ 
ᐊᖅᑯᑕᐅᒋᐊᖃᖅᐳᖅ ᐊᓪᓚᑦᑎᒋᔭᖓ.  ᓇᒻᒥᓂᖅ ᐃᑲᔪᕈᒪᓂᒃᑯᑦ ᐃᑲᔪᖅᑐᑦ ᑐᓂᕐᕈᑕᖅᑎᑐᑦ ᐱᔭᐅᓐᖏᓚᑦ. ᑭᓯᐊᓂ 
ᐱᔨᑦᓯᕐᓂᐅᔪᖅ ᐊᑭᓕᕈᑕᐅᒃᑲᔪᑦᑐᖅ ᐅᕝᕙᓘᓐᓃᑦ ᑐᓂᔭᐅᔪᖅ ᓇᒻᒥᓂᖁᑎᖃᖅᑐᒧᑦ ᐃᓱᒪᒋᔭᐅᕗᖅ ᑐᓂᕐᕈᑎᐅᒋᐊᖓ. 

ᑭᒃᑯᓐᓂᑦ ᑐᓂᕐᕈᓯᐊᓂᑦ ᐊᖏᕈᑎᖃᕈᓐᓇᖅᐳᖓ? 

ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᕐᒧᑦ ᐊᑐᐊᒐᖏᑦ ᐅᖃᖅᓯᒪᕗᑦ ᓂᕈᐊᕋᔅᓴᖅ ᐊᖏᕈᑎᖃᕈᓐᓇᕐᓂᖓᓂ ᓄᓇᕗᒻᒥᐅᒥᑦ, 
ᑯᐊᐳᕋᐃᓴᒥᑦ ᓇᒻᒥᓂᖁᑎᖃᖅᑐᒥᑦ ᓄᓇᕗᒻᒥ, ᐅᕝᕙᓘᓐᓃᑦ ᑲᑐᔾᔨᖃᑎᒌᒥᑦ ᓇᒻᒥᓂᖁᑎᖃᖅᑐᒥᑦ ᓄᓇᕗᑦ ᐃᓗᐊᓂ. 
ᑐᓂᕐᕈᑕᐅᔪᑦ ᐊᓪᓚᒃᑯᖓᒎᖏᓐᓇᕆᐊᖃᖅᐳᑦ.  ᑮᓇᐅᔭᐃᑦ ᓄᐊᑦᑕᓕᒫᑦ ᑐᓂᔭᐅᔪᑦ ᐊᓪᓚᑦᑎᒧᑦ 
ᑮᓇᐅᔭᒃᑯᕕᒻᒨᖅᑕᐅᒋᐊᖃᖅᐳᑦ ᐅᕝᕙᓘᓐᓃᑦ ᐊᖏᕈᑕᐅᓚᐅᖅᑐᒧᑦ ᓲᕐᓗ ᑯᐊᐸᒃᑯᓐᓄᑦ ᓂᐅᕕᕐᕕᒻᒧᓪᓘᓐᓃᑦ 
ᓄᓇᓕᖓᓐᓂᑦ ᑮᓇᐅᔭᒃᑯᕕᒻᒧᑦ ᐱᔨᑦᓯᖅᑕᐅᓐᖏᑉᐸᑕ.  ᐊᓪᓚᑦᑎ ᐅᖃᐅᔾᔨᒋᐊᖃᖅᐳᖅ ᓂᕈᐊᖅᑐᓕᕆᔩᑦ 
ᐊᖓᔪᖅᑳᖓᓐᓄᑦ ᑎᑎᖅᑲᑎᒍᑦ ᐊᑎᖓᓂᑦ ᑮᓇᐅᔭᒃᑯᕕᐅᑉ ᐅᕝᕙᓘᓐᓃᑦ ᓂᐅᕕᕐᕕᐅᑉ ᑮᓇᐅᔭᖏᑦ ᓇᒦᑎᒻᒪᖔᕐᒥᒋᑦ 
ᓇᓗᓇᐃᖅᓯᔪᒥᑦ. 

ᖃᑦᑎᓂᑦ ᑮᓇᐅᔭᓂᒃ ᑐᓂᔭᐅᔪᓐᓇᖅᐳᖓ ᑐᓂᕐᕈᓯᐊᖅᑐᒥᑦ?  

ᓂᕈᐊᕋᔅᓴᖅ ᐊᖏᕈᑎᖃᕈᓐᓇᖅᐳᖅ ᑐᓂᕐᕈᑎᓂᒃ ᑎᑭᓪᓗᒍ $2,000.00 ᐊᑕᐅᓯᕐᒥᑦ ᓄᓇᕗᒻᒥᐅᕐᒥᑦ, ᐊᒻᒪᓗ ᐊᑐᓂ 
ᑯᐊᐳᕋᐃᓴᒥᑦ ᑲᑐᔾᔨᖃᑎᒌᒥᓪᓘᓐᓃᑦ ᓇᒻᒥᓂᖁᑎᖃᖅᑐᒥᑦ ᓄᓇᕗᑦ ᐃᓗᐊᓂ.  ᓂᕈᐊᕋᔅᓴᐅᑉ ᐊᓪᓚᑦᑎᖓ 
ᑐᓂᔭᐅᖃᑦᑕᕆᐊᖃᖅᐳᖅ ᑮᓇᐅᔭᓂᑦ ᑐᓂᔭᓕᒫᓂᑦ ᓂᕈᐊᖅᑕᐅᒐᓱᐊᕐᓇᐅᑎᓪᓗᒍ.  ᑐᓂᕐᕈᑕᐅᔪᑦ ᑎᑭᐅᒪᕗᑦ 
$2,000.00-ᖏᓐᓇᕐᓄᑦ ᑎᑭᐅᒪᕗᖅ ᐊᑭᓕᐅᑎᖃᑲᓪᓚᓐᓂᖅᐸᑕ ᐃᖏᕐᕋᔾᔪᑎᖓᓄᑦ ᓂᕈᐊᕋᔅᓴᐅᑉ ᐃᓱᒪᒋᔭᐅᓪᓗᓂ 
ᑐᓂᕐᕈᑎᖓ ᐱᔨᑦᓯᕐᓂᒃᑰᖓᓗᓂ ᑐᓂᓯᓂᒃᑯᓪᓘᓐᓃᑦ ᐊᑐᖅᑐᓂᒃ. 

ᑲᑐᔾᔨᖃᑎᒌᒧᓪᓕᑭᐊᖅ ᑐᓂᔭᐅᓐᓂᕈᒪ ᑮᓇᐅᔭᓂᒃ?  

ᓂᕈᐊᕋᔅᓴᖅ ᑐᓂᕐᕈᓯᐊᕈᓐᓇᖅᐳᖅ ᑲᑐᔾᔨᖃᑎᒌᒥᑦ ᓇᒻᒥᓂᖁᑎᖃᖅᑐᒥᑦ ᓄᓇᕗᑦ ᐃᓗᐊᓂ, ᑭᓯᐊᓂ ᑕᐃᓐᓇ 
ᑲᑐᔾᔨᖃᑎᒌᖑᔪᖅ ᑐᓂᓯᒋᐊᖃᖅᐳᖅ ᐃᓛᒃᑰᖓᔪᓂᒃ ᓇᑭᓐᖔᕐᒪᖔᑕ ᐊᒻᒪᓗ ᖃᑦᑎᐅᒻᒪᖔᑕ ᑐᓂᕐᕈᑕᐅᔪᑦ.  
ᑯᐊᐳᕋᐃᓴᐅᔪᖅ ᑐᓂᕐᕈᑎᖃᖅᑐᖅ ᑐᓂᓯᒋᐊᑐᓐᖏᓚᖅ ᑎᑎᕋᖅᓯᒪᔪᓂᒃ ᓇᓗᓇᐃᖅᓱᖅᓯᒪᔪᓂᒃ. 

ᑮᓇᐅᔭᓂᒃ ᓄᐊᑦᑎᔾᔪᔾᔨᒋᐊᖃᖅᐳᖔ ᐊᓯᖏᓐᓂᑦ ᐃᓄᓐᓂᑦ, ᐅᕝᕙᓘᓐᓃᑦ ᑮᓇᐅᔭᒃᑲ ᓇᒻᒥᓂᖅ ᐊᑐᕈᓐᓇᖅᐸᒃᑳ 
ᓂᕈᐊᖅᑕᐅᒐᓱᐊᕐᓂᕐᓄᑦ ᑐᔅᓯᕋᖅᑳᓚᐅᕐᓇᖓ ᑮᓇᐅᔭᓂᒃ? 

ᓂᕈᐊᕋᔅᓴᖅ ᑮᓇᐅᔭᐃᕈᓐᓇᖅᑎᑕᐅᑎᓪᓗᒍ $40,000.00-ᓂᒃ ᓂᕈᐊᖅᑕᐅᒐᓱᐊᕐᓂᖓᓄᑦ, ᑎᑭᑦᑐᒋᑦ $30,000.00-
ᖑᔪᓐᓇᖅᐳᑦ ᓇᒻᒥᓂᖅ ᑮᓇᐅᔭᖁᑎᖏᓐᓂᑦ.  ᓂᕈᐊᕋᔅᓴᖅ ᓇᒻᒥᓂᖅ ᑐᓂᕐᕈᑎᖃᖅᑐᖅ ᓂᕈᐊᕋᔅᓴᐅᓂᖓᓄᑦ 
ᐊᖅᑯᑎᖃᕆᐊᖃᖅᐳᖅ ᐊᓪᓚᑦᑎᖓᒍᑦ. 

ᐊᓪᓚᑦᑎᖓ ᖃᐅᔨᓴᐃᓐᓇᕆᐊᖃᖅᐹ ᑐᓂᕐᕈᑕᐅᔪᓕᒫᓂᒃ?   

ᐊᑎᖏᑦ ᐊᒻᒪᓗ ᑐᕌᕈᑎᖏᑦ ᑕᐃᒃᑯᐊ ᑐᓂᕐᕈᑎᖃᖅᑐᑦ ᓂᕈᐊᕋᔅᓴᕐᒧᑦ ᓂᕈᐊᕋᔅᓴᐅᓂᖓᓄᑦ ᐊᒻᒪᓗ ᖃᑦᑎᐅᓂᖏᑦ 
ᑐᓂᕐᕈᑕᐅᔪᑦ ᑎᑎᖅᑕᐅᒋᐊᖃᖅᐳᑦ ᐊᓪᓚᑦᑎᖓᓄᑦ.  ᑐᓂᕐᕈᑎᖃᖅᐸᑕ $100.00-ᓂᒃ ᑐᖔᓂᓪᓘᓐᓃᑦ 
ᑎᑎᖅᑕᐅᒋᐊᑐᓐᖏᓚᖅ ᐊᑎᖓ ᐊᒻᒪᓗ ᑐᕌᕈᑎᖓ ᑐᓂᕐᕈᑎᖃᖅᑑᑉ.  ᑭᓯᐊᓂᓕ ᑎᑎᔅᓴᐃᓐᓇᕆᐊᖃᖅᐳᖅ ᖃᑦᑎᓂᒃ 
ᑐᓂᕐᕈᑎᖃᕐᒪᖔᖅ.  ᐅᖃᕐᓇᑎᒃ ᓇᑭᓐᖔᕐᒪᖔᖅ ᑐᓂᕐᕈᑎᖃᖅᑐᑦ ᐅᖓᑖᓄᑦ $100.00 ᐅᑎᖅᑎᑕᐅᒋᐊᖃᖅᐳᑦ 
ᑐᓂᕐᕈᑎᖃᖅᑐᒧᑦ ᖃᐅᔨᔪᓐᓇᖅᐸᑦ ᐊᓪᓚᑦᑎᖓ ᓇᑭᓐᖔᕐᓂᕐᒪᖔᑕ ᑐᓂᕐᕈᑕᐅᔪᑦ, ᐅᕝᕙᓘᓐᓃᑦ ᑐᓂᔭᐅᔪᓐᓇᖅᑐᑎᒃ 
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ ᐴᖅᑕᐅᓂᐊᕐᓗᑎᒃ ᓄᓇᕗᑦ ᐸᐸᑦᑎᔨᒃᑯᓐᓄᑦ. 

ᖃᖓ ᓂᕈᐊᖅᑕᐅᒐᓱᐊᕐᓂᖅ ᓄᖅᑲᕆᐊᖃᖅᐸ? 

ᓂᕈᐊᒐᒃᓴᐅᔪᑦ ᑭᒃᑯᑐᐃᓐᓇᐃᓪᓘᓐᓃᑦ ᑭᒡᒐᑐᖅᑐᑦ ᓂᕈᐊᒐᒃᓴᒥᑦ ᑐᓴᖅᑎᑦᑎᓗᑎᒃ ᐅᖃᓪᓚᒋᐊᖃᓐᖏᓚᑦ, ᑕᖅᑲᒃᑯᓂᖓ 
ᓱᕈᓘᔭᖅᑎᑦᑎᒋᐊᖃᓐᖏᓚᑦ ᐅᕝᕙᓘᓐᓃᑦ ᑭᓱᑐᓐᓇᕐᓂᒃ ᓴᖅᑭᔮᖅᑎᑦᑎᒋᐊᖃᓐᖏᓚᑦ ᓂᕈᐊᕐᓇᐅᑉ ᐅᓪᓗᐊᓂ 
(ᐱᒋᐊᕐᓗᒍ 12:00 ᐅᓐᓄᐊᖓᓂ), ᓇᒡᒐᔾᔭᐅ, ᑎᓯᐱᕆ 8, 2014. ᖃᖓᑐᐃᓐᓇᖅ ᓂᕈᐊᕐᓇᐅᑎᓪᓗᒍ ᓂᕈᐊᕋᔅᓴᐃᑦ 
ᖃᓄᐃᓕᐅᖅᑎᑦᑎᒋᐊᖃᓐᖏᓚᑦ ᓂᕈᐊᕐᕕᐅᔪᓂᑦ.  ᐊᒻᒪᓗ, ᑭᓇᑐᐃᓐᓇᖅ ᐊᑐᕆᐊᖃᓐᖏᓚᖅ 
ᓴᖅᑭᔮᖅᑎᑦᑎᓗᓂᓘᓐᓃᑦ ᓂᕈᐊᖅᑕᐅᒐᓱᐊᕈᑎᓂᒃ ᑎᑎᖅᑲᓂᒃ, ᖃᕿᖅᑯᐊᓂᑦ, ᑕᖅᓴᓕᓐᓂᑦ, ᒥᖅᓱᖅᓯᒪᔪᓂᑦ 
ᑕᐃᒪᐃᑦᑐᒐᓚᓐᓂᓪᓘᓐᓃᑦ ᓂᕈᐊᕐᕕᐅᔪᓂᑦ. 

ᑭᖑᕐᖓᒍᑦ ᓂᕈᐊᕐᓇᐅᑉ ᐅᓪᓗᖓᑕ 

ᐊᑲᖅᓴᓐᖏᑦᑐᖃᕐᓂᖅᐸᑦ ᓂᕈᐊᕐᓇᕐᒥᑦ  
 
ᓂᕈᐊᕋᔅᓴᖅ ᐊᑲᖅᓴᓐᖏᒍᑎᖃᕐᓂᖅᐸᑦ ᓂᕈᐊᕐᓇᕐᒥᑦ, ᑐᓂᓯᒋᐊᖃᖅᐳᖅ ᐊᑲᖅᓴᓐᖏᒍᑎᖏᓐᓂᑦ ᑭᓯᐊᓂ 
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ.  ᓂᕈᐊᕋᔅᓴᖅ ᐊᖏᕈᑎᖃᕆᐊᖃᖅᐳᖅ ᐊᒻᒪᓗ ᒪᓕᓪᓗᓂ ᐃᓱᒪᓕᐊᖓᓂᑦ 
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑕ ᐊᒻᒪᓗ ᑕᐃᒪᐃᒋᐊᖃᖅᐸᑦ ᓂᕈᐊᖅᑐᓕᕆᓂᕐᒧᑦ ᑲᒥᓴᔪᒧᑦ. 

ᐅᓂᒃᑳᓕᐅᕈᑎᒋᒋᐊᖃᖅᐸᒃᑳ ᑕᐃᒃᑯᐊ ᑐᓂᕐᕈᑎᖃᓚᐅᖅᑐᑦ ᓂᕈᐊᖅᑕᐅᒐᓱᐊᖅᑎᓪᓗᖓ?  

ᑭᖑᕐᖓᒍᑦ ᓂᕈᐊᕐᓇᐅᑉ ᐊᓪᓚᑦᑎ ᐅᓂᒃᑳᓕᐅᕆᐊᖃᖅᐳᖅ ᑐᓂᕐᕈᑕᐅᓚᐅᖅᑐᓄᑦ ᓂᕈᐊᖅᑕᐅᒐᓱᐊᖅᑐᒧᑦ. ᑖᒃᑯᐊ 
ᑐᓂᕐᕈᑕᒥᓃᑦ ᐅᓂᒃᑳᓕᐅᖅᑕᐅᕗᑦ ᐃᓗᐊᓂ ᓇᓗᓇᐃᖅᓯᔾᔪᑎᐅᑉ ᓂᕈᐊᖅᑕᐅᒐᓱᐊᖅᑐᑦ ᑐᓂᕐᕈᑎᖏᓐᓄᑦ 
ᑐᓂᔭᐅᕙᑦᑐᓂᑦ ᐊᓪᓚᑦᑎᓄᑦ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓂᑦ.  ᑖᓐᓇ ᑕᑕᑎᕆᐊᓕᒃ ᓴᖅᑭᑕᐅᓂᐊᖅᑐᓂ 
ᑕᖅᑲᒃᑯᓄᖓ ᑕᑯᔭᐅᔪᓐᓇᕐᓗᓂ ᓂᕈᐊᕐᓇᐅᒌᖅᑎᓪᓗᒍ.  ᐊᓪᓚᑦᑎ ᑎᑎᕋᕆᐊᖃᖅᐳᖅ ᐅᓂᒃᑳᓕᐅᕐᓗᓂᓗ 
ᑐᓂᕐᕈᑕᒥᓂᓕᒫᓄᑦ ᓂᕈᐊᕐᓇᐅᑎᓪᓗᒍ.  ᐊᑎᖏᑦ ᐊᒻᒪᓗ ᑐᕌᕈᑎᖏᑦ ᑕᐃᒃᑯᐊ ᑐᓂᓯᓚᐅᖅᑐᑦ ᐅᖓᑖᓄᑦ $100.00 
ᑎᑎᖅᓯᒪᒋᐊᖃᖅᐳᑦ ᐃᓛᒃᑯᑦ ᓂᕈᐊᖅᑕᐅᒐᓱᐊᖅᑐᒥᑦ.  ᐊᓪᓚᑦᑎ ᖃᑦᑎᕌᕋᔭᓐᖑᐊᕐᒪᖔᖅ ᐋᖅᑭᔅᓱᐃᒋᐊᖃᖅᐳᖅ 
ᑐᓂᕐᕈᑕᒥᓂᓕᒫᓄᑦ ᑭᓱᑐᐃᓐᓇᕐᓄᑦ ᐊᒻᒪᓗ ᐱᔨᑦᓯᖅᑕᒥᓂᕐᓄᑦ ᑕᐃᒃᑯᐊᓗ ᑐᓂᕐᕈᑕᒥᓃᑦ ᑎᑎᖅᑕᐅᒋᐊᖃᖅᐳᑦ 
ᓂᕈᐊᖅᑕᐅᑉ ᐅᑎᖅᑎᑕᖏᓐᓂᑦ.   ᐊᓪᓚᑦᑎ ᐅᓂᒃᑳᓕᐅᕆᐊᖃᖅᐳᖅ ᑐᓂᕐᕈᑕᒥᓂᓕᒫᓄᑦ ᓂᕈᐊᖅᑐᓕᕆᔩᑦ 
ᐊᖓᔪᖅᑳᖓᓐᓄᑦ 60 ᐅᓪᓗᐃᑦ ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ.  ᐃᓚᒋᔭᐅᖃᑕᐅᔪᑦ ᑐᔅᓯᕋᕈᓐᓇᖅᐳᑦ ᑎᑎᖅᑲᒥᑦ 
ᐊᒥᓱᓕᐅᖅᓯᒪᔪᒥᑦ ᐱᖓᓲᔪᖅᑐᑦ ᑕᖅᑮᑦ ᐃᓗᐊᓂ ᑐᓂᔭᐅᓚᐅᖅᑎᓪᓗᒋᑦ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ. 

ᖃᖓ ᐊᑭᓕᖅᓯᒪᒋᐊᖃᖅᐸᒃᑲ ᓂᕈᐊᖅᑐᓕᕆᓂᕐᒧᑦ ᐊᑭᓕᕋᔅᓴᒃᑲ?  

ᐊᑭᓕᕋᔅᓴᓕᐊᒥᓂᓕᒫᑦ ᓂᕈᐊᖅᑐᓕᕆᓂᕐᒧᑦ ᐊᑭᓕᖅᑕᐅᒋᐊᖃᖅᐳᑦ 60 ᐅᓪᓗᐃᑦ ᐃᓗᐊᓂ ᓂᕈᐊᕐᓇᐅᑉ ᐅᓪᓗᖓᓂᑦ.  
ᓂᕈᐊᖅᑐᓕᕆᓂᕐᒧᑦ ᐊᑭᓕᕋᔅᓴᓕᐊᑦ ᑮᓇᐅᔭᐃᓪᓘᓐᓃᑦ ᐊᑭᓕᐅᑕᒥᓃᑦ ᓂᕈᐊᖅᑕᐅᒐᓱᐊᖅᑎᓪᓗᒍ ᐱᔭᖏᖅᓴᐃᓪᓗᓂ 
ᓂᕈᐊᕋᔅᓴᖅ.  ᐱᑐᐃᓐᓇᐅᓐᖏᑦᑐᒃᑯᑦ ᐱᔪᓐᓇᐅᑎᑖᕆᐊᖃᕋᔭᖅᐳᑦ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓂᑦ ᐊᑭᓕᕋᔅᓴᓄᑦ 
ᑭᖑᕐᖓᒍᑦ ᑕᐃᔅᓱᒪ ᐅᓪᓗᖓᑕ.  

ᐅᓂᒃᑳᓕᐅᕆᐊᖃᖅᐳᖔ ᐊᑭᓕᕋᔅᓴᓕᐅᓚᐅᖅᑕᓐᓄᑦ ᓂᕈᐊᕋᔅᓴᐅᒐᓱᐊᕐᓂᐊᖅᑎᓪᓗᖓ ᐊᑭᓕᐅᑎᒋᓚᐅᖅᑐᑦ?  

ᐊᓪᓚᑦᑎ ᐅᓂᒃᑳᓕᐅᕆᐊᖃᖅᐳᖅ ᓂᕈᐊᕐᓇᕐᒥ ᓂᕈᐊᕋᔅᓴᐅᑉ ᐊᑭᓕᕋᔅᓴᓕᐊᕆᓚᐅᖅᑕᖏᓐᓂᑦ ᓂᕈᐊᕐᓇᕐᒥ.  ᑕᐃᒃᑯᐊ 
ᐊᑭᓕᕋᔅᓴᓕᐊᑦ ᐅᓂᒃᑳᓕᐊᖑᒋᐊᖃᖅᐳᑦ ᓂᕈᐊᖅᑐᓕᕆᓂᕐᒧᑦ ᐊᑭᓕᕋᔅᓴᓕᐊᓄᑦ ᑕᑕᑎᕆᐊᓕᒻᒥᑦ ᑐᓂᔭᐅᔪᒥᑦ 
ᐊᓪᓚᑦᑎᒧᑦ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓂᑦ.  ᑖᓐᓇ ᑕᑕᑎᕆᐊᓕᒃ ᑕᖅᑲᒃᑯᓄᖓ ᓴᖅᑭᖅᑕᐅᔪᓐᓇᖅᐳᖅ 
ᑎᑎᖅᑲᖅ ᓂᕈᐊᕐᓇᖅ ᐊᓂᒍᖅᑎᓪᓗᒍ.  ᐊᓪᓚᑦᑎ ᐅᓂᒃᑳᓕᐅᕆᐊᖃᖅᐳᖅ ᐊᑭᓕᕋᔅᓴᓕᐊᒥᓂᓕᒫᓂᑦ ᓂᕈᐊᕐᓇᕐᒥ 
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ 60 ᐅᓪᓗᐃᑦ ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ.  ᐃᓚᒋᔭᐅᖃᑕᐅᔪᑦ 
ᑐᔅᓯᕋᕈᓐᓇᖅᐳᑦ ᑎᑎᖅᑲᒥᑦ ᐊᒥᓱᓕᐅᖅᓯᒪᔪᒥᑦ ᐱᖓᓲᔪᖅᑐᑦ ᑕᖅᑮᑦ ᐃᓗᐊᓂ ᑐᓂᔭᐅᓚᐅᖅᑎᓪᓗᒋᑦ 
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ. 

ᑭᓱᓂᑦ ᐊᑭᓕᕋᔅᓴᓕᐊᓂᑦ ᐊᑭᓖᔪᓐᓇᖅᐳᖓ ᑕᐃᒃᑯᓇᓐᖓᑦ ᑐᓂᕐᕈᓯᐊᖑᓚᐅᖅᑐᓂᑦ?  

ᐊᑭᓕᕋᔅᓴᓕᐊᖏᑦ ᓂᕈᐊᕋᔅᓴᐅᑉ ᑐᕌᖓᒋᐊᖃᖅᐳᑦ ᓂᕈᐊᕐᓇᕐᒧᑦ.  ᑕᒪᓐᓇ ᐃᓚᖃᕈᓐᓇᖅᐳᖅ ᐊᑭᖏᓐᓂᑦ 
ᐊᐅᓪᓚᕐᓂᕐᒧᑦ ᓄᓇᓕᐅᔪᒧᑦ, ᐊᑭᓕᐅᑎᓄᑦ ᐊᕙᓗᒥᐅᑕᓄᑦ, ᖃᕿᖅᑯᐊᕐᓄᑦ, ᐅᖃᓕᒫᒐᕋᓛᕐᓄᑦ ᐊᓯᖏᓐᓄᓪᓗ 
ᐊᑭᓕᕋᔅᓴᓕᐊᓄᑦ ᓂᕈᐊᖅᑐᓕᕆᓂᕐᒧᑦ.  ᓂᕈᐊᕋᔅᓴᐃᑦ ᓇᒻᒥᓂᖅ ᐊᑭᓖᔪᓐᓇᖅᐳᑦ ᐊᑭᑐᓗᐊᓐᖏᑉᐸᑕ ᖃᖓᑦᑕᐅᑎᓄᑦ 
ᐊᒻᒪᓗ ᖃᐅᑕᒫᖅᓯᐅᑎᓄᑦ ᓇᒻᒥᓂᖅ ᐊᓪᓚᑦᑎᖓᓄᑦ ᐅᑎᖅᑎᑦᑎᕕᐅᔪᒪᓕᕐᓗᓂ ᐊᑭᓕᕋᔅᓴᓕᐊᒥᓂᕐᓄᑦ ᑕᐃᑲᓐᖓᑦ 
ᑐᓂᕐᕈᓯᐊᓂᑦ ᑮᓇᐅᔭᓂᒃ.  ᐊᓪᓚᑦᑎ ᑎᑎᖅᓯᒋᐊᖃᕋᔭᖅᐳᖅ ᐊᑭᖏᓐᓂᑦ ᐊᒻᒪᓗ ᐃᑲᔪᖅᓲᑎᓄᑦ ᓇᓕᖅᑲᓂᑦ 
ᓯᒃᑭᓕᐅᓚᐅᓐᖏᓐᓂᖓᓂ ᓂᕈᐊᕋᔅᓴᕐᒧᑦ.  ᐊᑭᖏᑦ ᐊᐅᓪᓚᕐᓂᕐᒧᑦ ᐊᒻᒪᓗ ᖃᐅᑕᒫᖅᓯᐅᑎᓄᑦ 
ᑐᕌᖓᓪᓗᐊᕆᐊᖃᖅᐳᖅ ᓂᕈᐊᖅᑕᐅᒐᓱᐊᕈᑎᖓᓄᑦ ᐊᒻᒪᓗ ᐃᓚᓕᐅᔾᔨᓐᓇᓂ ᒪᑯᓂᖓ ᐊᑭᖏᓐᓂᑦ ᐊᖏᕐᕋᖓᓄᑦ 
ᐊᑭᓕᕋᔅᓴᓕᐊᓂᑦ ᓂᕈᐊᖅᑕᐅᒐᓱᐊᖅᑎᓪᓗᒍ.  

ᑮᓇᐅᔭᓂᓪᓕ ᐊᒥᐊᒃᑯᓐᓂᕈᒪ ᓂᕈᐊᕐᓇᖅ ᐊᓂᒍᖅᓯᒪᓕᖅᑎᓪᓗᒍ?  

ᓂᕈᐊᖅᑕᐅᒐᓱᐊᖅᑐᖅ ᓄᐊᑕᖏᑦ ᐊᖏᓗᐊᕐᓂᖅᐸᑕ ᓂᕈᐊᕋᔅᓴᐅᓂᖓᓄᑦ ᐊᒥᐊᒃᑯᖏᑦ ᑐᓂᕐᕈᑎᒋᒋᐊᖃᖅᐸᖏᑦ 
ᐃᑲᔪᖅᐸᑦᑐᓄᑦ ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ ᓄᓇᕗᑦ ᐸᐸᑦᑎᔨᒃᑯᓐᓅᕐᓗᓂᒋᑦ 60 ᐅᓪᓗᐃᑦ ᐃᓗᐊᓂ.  
ᓇᓗᓇᐃᖅᓯᒋᐊᖃᖅᐳᖅ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ 30 ᐅᓪᓗᐃᑦ ᐃᓗᐊᓂ ᑐᓂᓗᓂᒋᑦ ᐊᒥᐊᒃᑯᒥᓃᑦ 
ᐃᑲᔪᖅᓱᕈᑎᒋᓗᓂᒋᑦ ᐅᕝᕙᓘᓐᓃᑦ ᓄᓇᕗᑦ ᐸᐸᑦᑎᔨᒃᑯᖏᓐᓅᕐᓗᓂᒋᑦ ᑎᑎᕋᕐᓗᓂ ᓇᓗᓇᐃᖅᓯᓂᕐᒧᑦ 
ᓂᕈᐊᖅᑕᐅᒐᓱᐊᖅᑐᑦ ᐊᒥᐊᒃᑯᓄᑦ ᑕᑕᑎᕆᐊᓕᒃᑯᑦ.  

ᖃᓄᐃᒃᑲᔭᖅᐳᖓᓕ ᑮᓇᐅᔭᓂᒃ ᐊᑐᓗᐊᕈᒪ ᓄᐊᓚᐅᖅᑕᕐᓂᑦ?  

ᓂᕈᐊᕋᔅᓴᖅ ᓂᕈᐊᕋᔅᓴᐅᑎᓪᓗᒍ ᐊᑐᓗᐊᕐᓂᖅᐸᑦ ᑮᓴᐅᔭᓂᒃ ᐊᓪᓚᑦᑎᖓ ᑐᓂᔭᐅᒃᑲᓐᓂᕈᓐᓇᖅᐳᖅ ᑐᓂᕐᕈᑎᓂᑦ 
ᓂᕈᐊᕋᔅᓴᕐᒧᑦ 60 ᐅᓪᓗᐃᑦ ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ.  ᑕᐃᒪᐃᑦᑐᖃᕐᓂᖅᐸᑦ ᐊᓪᓚᑦᑎ ᑎᑎᕋᕆᐊᖃᖅᐳᖅ 
ᓇᓗᓇᐃᖅᓯᔪᒧᑦ ᓂᕈᐊᕋᔅᓴᖅ ᑐᓂᕐᕈᓯᐊᒃᑲᓐᓂᖅᑎᓪᓗᒍ ᑕᑕᑎᕆᐊᓕᒻᒥᑦ ᑐᓂᓯᑦᑕᐅᑎᒋᓗᓂ ᓂᕈᐊᖅᑐᓕᕆᔩᑦ 
ᐊᖓᔪᖅᑳᖓᓐᓄᑦ 60 ᐅᓪᓗᐃᑦ ᖄᖏᖅᓯᒪᓕᖅᑎᓪᓗᒋᑦ. 

ᖃᓅᒐᔭᖅᐸ ᑎᑎᕋᕐᓂᖏᒃᑯᒪ ᓂᕈᐊᕐᓇᕐᒥ ᑐᓂᕐᕈᑕᐅᓚᐅᖅᑐᓂᑦ ᐊᒻᒪᓗ ᐊᑭᓕᕋᔅᓴᓕᐊᓄᑦ ᐅᓂᒃᑳᓕᐊᓂᒃ 
ᐱᔭᐅᒋᐊᓕᓐᓂᑦ ᓄᓇᕗᑦ ᑐᓐᖓᑯᒃᑯᑦ ᐊᑐᐊᒐᖏᒍᑦ? 

ᐊᓪᓚᑦᑎ ᓂᕈᐊᕋᔅᓴᐅᔪᒧᑦ ᑎᑎᕋᕐᓂᖏᑉᐸᑦ ᓂᕈᐊᖅᑐᓕᕆᓂᕐᒥᑦ ᑐᓂᕐᕈᓯᐊᓂᑦ ᐊᒻᒪᓗ ᐊᑭᓕᕋᔅᓴᓕᐊᓂᑦ 
ᐅᓂᒃᑳᓕᐊᓂᑦ 60 ᐅᓪᓗᐃᑦ ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ, ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ 
ᐅᖓᕙᒋᐊᖅᓯᔪᓐᓇᖅᐳᖅ ᐅᓪᓗᖓᓂ ᐅᕝᕙᓘᓐᓃᑦ ᕿᒥᕐᕈᖁᔨᔪᓐᓇᖅᐳᖅ ᓂᕈᐊᖅᑐᓕᕆᔩᑦ ᑲᒥᓴᓇᖓᓐᓂᑦ.  
ᓂᕈᐊᖅᑐᓕᕆᔩᑦ ᑲᒥᓴᓇᖓ ᐅᖓᕙᕆᐊᖅᓯᔪᓐᓇᕆᕗᖅ ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᓕᐅᖁᓕᔨᓗᓂ ᓄᓇᕗᑦ 
ᑐᓐᖓᕕᒃᑯᑦ ᑲᑎᒪᔨᖏᑕ ᑐᑭᒧᐊᖅᑎᖏᓐᓂᑦ ᓂᕈᐊᕋᔅᓴᐅᔫᑉ ᐊᑭᓕᔅᓴᖏᑦ ᐲᖅᑕᐅᖁᓪᓗᒋᑦ. 

ᓇᐃᓈᖅᓯᒪᒧᑦ 

ᓇᐃᓈᖅᓯᒪᔪᑦ ᐅᓪᓗᖏᑦ 

ᖃᓄᐃᓕᐅᕐᓇᐃᑦ ᐅᓪᓗᖓ 
ᓯᕗᕐᖓᒍᑦ ᓂᕈᐊᕐᓇᐅᑉ (ᐱᖓᓱᑦ ᑕᖅᑮᑦ 
ᓯᕗᓪᓕᖅᐹᖓᓂ ᐅᓪᓗᖓ ᓂᕈᐊᕋᔅᓴᐃᑦ 
ᐱᓕᕆᒋᐊᕐᓂᖓ) 

 

ᔫᓛᐃ 28, 2014 

ᑎᒃᑯᐊᖅᓯᓐᓇᐃᑦ ᒪᑐᐃᖅᑐᑦ-ᓂᕈᐊᖅᑕᐅᒐᓱᐊᕐᓂᖅ 
ᐱᒋᐊᖅᑐᖅ  

 

ᐊᒃᑑᐸ 27, 2014  

ᓂᕈᐊᖅᑕᐅᒐᓱᐊᖅᑐᑦ ᑐᓂᕐᕈᓯᐊᕈᓐᓇᖅᓯᔪᑦ 
ᑮᓇᐅᔭᓂᒃ  

 

ᐊᒃᑑᐸ 27, 2014  

ᓂᕈᐊᕋᔅᓴᓕᐅᕐᓂᖅ ᒪᑐᔪᖅ 

 

ᐊᒃᑑᐸ 31, 2014 

ᐃᓱᓕᕝᕕᖓ ᐲᖅᓯᓂᐅᑉ ᑎᒃᑯᐊᖅᑕᐅᓇᓱᐊᖅᑐᓂᒃ  

 

ᓄᕕᐱᕆ 3, 2014  

ᓯᕗᕐᖓᒍᑦ ᓂᕈᐊᕐᓇᖅ 

 

ᑎᓯᐱᕆ 1, 2014  

ᓂᕈᐊᖅᑕᐅᒐᓱᐊᖅᑐᑦ ᐅᕝᕙᓘᓐᓃᑦ ᐊᓯᖏᑦ 
ᐅᖃᓪᓚᖃᑦᑕᕆᐊᖃᕈᓐᓃᖅᑐᑦ ᑐᓵᔭᐅᓇᓱᐊᕐᓗᑎᒃ, 
ᓱᕈᓘᔭᖅᑎᑦᑎᔪᓐᓃᕐᓗᑎᒃ ᓄᓇᓕᒻᒥᐅᓂᑦ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᑐᓴᖅᑎᑦᑎᔾᔪᑎᓂᒃ 
ᓄᖅᑲᖅᑎᑦᑎᑦᑕᐅᑎᒋᒋᐊᖃᖅᐳᑦ ᐅᓪᓗᖓᓂ 
ᓂᕈᐊᕐᓇᐅᓛᓕᖅᑎᓪᓗᒍ 

ᑎᓯᐱᕆ 7, 2014  

ᓂᕈᐊᖅᑕᐅᒐᓱᐊᖅᑐᑦ ᑐᓂᔭᐅᖃᑦᑕᕆᐊᖃᕈᓐᓃᖅᑐᑦ 
ᑐᓂᕐᕈᑎᓂᒃ ᐊᒻᒪᓗ ᑮᓇᐅᔭᐃᔭᕈᓐᓃᕐᓗᑎᒃ 
ᓂᕈᐊᖅᑕᐅᒐᓱᐊᕐᓂᖏᓐᓄᑦ 

 

ᑎᓯᐱᕆ 7, 2014 

ᓂᕈᐊᕐᓇᐅᑉ ᐅᓪᓗᐊ 

 

ᑎᓯᐱᕆ 8, 2014 

ᐅᓂᒃᑳᓕᐊᖏᑦ ᐊᓪᓚᑦᑎᖏᓐᓂᑦ 
ᑐᓂᔭᐅᒋᐊᖃᖅᑐᑦ  

 

ᕕᕗᐊᕆ 9, 2014  

ᓇᐃᓈᖅᓯᒪᔪᑦ ᑕᑕᑎᕆᐊᓖᑦ 

ᓈᓴᐅᑖ ᑕᐃᔭᐅᓂᖏᑦ ᑕᑕᑎᕆᐊᓖᑦ  ᐱᔾᔪᑎᖏᑦ 
1 ᑎᒃᑯᐊᖅᓯᓂᖅ 

ᐃᑲᔪᖅᑎᐅᓂᐊᖅᑐᒥᑦ 
ᓂᕈᐊᖅᑕᐅᒐᓱᑦᑐᒧᑦ 

ᓇᓗᓇᐃᖅᑕᐅᖁᓪᓗᒍ ᑭᐅᒻᒪᖔᖅ ᓂᕈᐊᒐᒃᓴᐅᑉ 
ᐃᑲᔪᖅᑎᒋᔭᖓ.  

2 ᐱᔪᓐᓇᖅᑎᑕᐅᓂᕐᒧᑦ ᐊᒻᒪᓗ 
ᐊᖏᖅᑎᑕᐅᓂᕐᒧᑦ ᑕᑕᑎᒐᖅ  

ᐃᑲᔪᖅᑎᖏᑦ ᓂᕈᐊᒐᒃᓴᐃᑦ ᐃᓚᐅᖃᑕᐅᖏᓐᓇᖁᓪᓗᒋᑦ 
ᓂᕈᐊᕐᕕᐅᔪᓂᑦ ᓯᕗᕐᖓᒍᑦ ᓂᕈᐊᕐᓇᐅᔪᓂᑦ, ᓂᕈᐊᕐᓇᐅᑉ 
ᐅᓪᓗᐊᓂ ᐊᒻᒪᓗ ᓈᓴᐃᓕᖅᐸᑕ ᓂᕈᐊᕈᑎᕕᓂᕐᓂᑦ.  

3 ᓂᕈᖓᒐᒃᓴᐅᑉ ᐲᖅᑕᐅᓂᖓᓄᑦ 
ᓂᕈᖓᒐᒃᓴᐅᓂᖓᓄᑦ ᑕᑕᑎᒐᖅ 

ᓇᓗᓇᐃᖅᑕᐅᖁᓪᓗᒍ ᐲᖅᑕᐅᓂᖓ ᓂᕈᐊᒐᒃᓴᐅᓂᖓ. 

4 ᑲᑎᑎᖅᓯᒪᔪᓄᑦ ᐅᓂᒃᑳᓕᐊᓄᑦ 
ᑕᑕᑎᒐᖅ  

ᓇᓗᓇᐃᖅᑕᐅᖁᓪᓗᒋᑦ ᐊᑭᓕᕋᒃᓴᓕᐊᕕᓂᖏᑦ ᓇᓕᖅᑲᖏᒍᑦ 
ᑐᓂᕐᕈᓯᐊᕕᓂᕐᓂᑦ, ᐊᑭᓕᕋᒃᓴᓕᐊᖏᑦ ᐊᒻᒪᓗ 
ᐊᒥᐊᒃᑯᖏᑦ/ᐊᑐᓗᐊᕐᓂᑯᖏᑦ. 

5 ᓂᕈᐊᒐᒃᓴᓕᐅᕐᓂᕐᒧᑦ ᑕᑕᑎᒐᖅ  

 

ᐊᑎᓕᐅᖅᑕᐅᖃᑕᐅᖁᓪᓗᒍ ᓄᓇᕗᑦ ᑐᓐᖓᑯᒃᑯᑦ 
ᓂᕈᐊᕐᓇᖓᓐᓂ 

 

 
 
 
 
 


